
PROGRAMA No. 0472 

ROMANOS 

Cap. 8:6 - 14 

Jajevy Romanos capítulo 8pe, ha ñañepyrüta versículo 7pe, ha ñañepyrü mboyve ro’ese 

jey ndpeve mbo’epy ko’e pegua iñimportanteha. Roipota rehechakuaa umi tema jajuhúva ko 

capítulo 8 Romanos pegua.  Segunda Corintios, capítulo 5, versículo 17pe, ohaíkuri apóstol 

Pablo kóicha: “...umi yma guare ohasáma, ha umi ipyahúva katu oguahë.” Upéva ikatúkuri 

jahechakuaa ñepyrüete, ko’ágä jaguereko ley pyahu. Péva ha’e ley Espíritu oikovéva rehegua.  

Ha’e nahembiapói péicha reínte. Avei jahecha Espíritu Santope–ley kóntrape, ley mosaica, 

térä oimeraëichagua ley principio rehegua. Jaiko haguä pe vida cristiana ñaikotevë Espíritu 

Santo rehe. Ñaime ñorairö ipyahuetévape, ndaikatúi ñakañy chugui. Ñame’ë ñande aguije 

Ñandejárape ndaikatúi rehe jareko pu’aka, Espíritu Santo ipu’aka to’o rehe. Jajuhu ko 

capítulope peteï ñorairö pyahu. 

 

Jahecha jeymína umi mba’e jahechamava’ekue. Jajevy capítulo 8, versículo 5pe ha 

ñamoñe’ë: “Umi oikovéva yvypóra reko kangýpe, ojepy’apy upéicha oiko haguänte, ha umi 

oikóva Espíritu rehe katu, ojepy’apy Espíritu reheguáre.” Upéva he’ise, umi oikóva teko 

ro’o kangýpe ojapo ha iñe’ërendu to’o reko kangy he’íva. Peteï Pastor omombe’u peteï jey 

ohohague ovisita peteï óga, ha kuñakarai upe óga pegua ojapókuri tembi’u ha’éva pollo frito.  

Oguahëvo aravo ojekaru haguä, pe kuñakarai osë ohenói haguä imembýpe. Nda’aréi rire 

ojevy ha he’i: “Pe mitä nacherendúi.” Upe ha’e he’iseva’ekue niko: “Pe mitä naiñe’ërendúi.”  

Ha, Pablo oñe’ëkuri ko’ápe ko kuñakaraicha, he’írö guare umi oïva ho’o teko kangýpe,  

ojapo to’o he’íva. Jahechámakuri upéicha Romanos capítulo 6pe. Oï heta creyente ko’ágä 

rupi he’íva: “Che niko ajapo umi mba’e, aikógui to’o reko kangýpe.” Angirü che rendúva, 

nde reikóramo to’o reko kangýpe ha rejapo to’o reko he’íva akóinte, ha pe naturaleza pyahu 

nandejopýiramo; upéicharö, ndereguerekói pe naturaleza pyahu. “...umi oikóva Espíritu 

rehe,” – he’i versículope –“ojepy’apy Espíritu reheguáre.” Nde reguereko pe naturaleza 

pyahu, ha nde reñeme’ëkuaa pe naturaleza pyahúpe. Ha’e tembiapo ijehegui ojapóva. Upéva 

niko ñorairö pyahu jajuhúva ko’ápe. Ñamoñe’ë jey pe versículo 6:  

Romanos 8:6 “...Espíritu rehegua katu, oporogueraha jeikove ha py’aguapýpe.” 

Oï peteï mba’e ndaikatúitava rejoko rekoramo to’ópe, nde ha’éramo Ñandejára ra’y; 

upéicharö, ndereguerekói comunión Ñandejára ndive. Upéva ndaikatúi ojapo. Jesucristo 

he’íkuri Simón Pedrope oïramo guare aposento altope, upéva jajuhu San Juan capítulo 13, 

versículo 8pe. Upérö Jesús he’íkuri Pedrope: “Ndajohéiramo ndéve nde py, mba’eve 

ndereguerekomo’ävéima che ndive.” Ha’e ojaposékuri. Cristo ndoguerekomo’äi comunión 

nendive térä chendive jajapóramo angaipa, avei jaikoramo gueteri to’o reko kangýpe. 

Ikatu máva oporandu: mba’épa ikatu jajapo upéicharö? Jajapo upe ojapova’ekue Simón 

Pedro. Ha’e oipyso ipy Jesús ojohéi haguä. Nde ha che, angirü che rendúva, tekotevë 

ñañemboja Jesús rendápe ha ñamombe’u chupe ñane rembiapo vai.  Apóstol Juan he’i 1ra 

carta, capítulo 1, versículo 9pe:“Ha ñañemombe’úrö ñane angaipágui,” – ñañemombe’úrö, 

máva piko? –Ñande creyenteva. Ha he’ive: “...Ha’e ijeroviapy ha jekojoja.” Ha’e ojapo ha 

oikotevë Cristo ruguy rehe ojapo haguä. Ñande ndajaikuaái mba’eichaitépa hembiapo vai pe 

ñande naturaleza. Upévare, tekotevë ñañemboja hendápe.  

Peteï jeyve, ñamoñe’ë 1ra carta apóstol Juan ohaiva’ekue, capítulo 1, versículo 7pe, 

he’ihápe: “...ha Ita’ýra Jesucristo ruguy ñanemopotï ñane angaipágui.” Nde ha che, angirü 

che rendúva, ndaikatúi ñañe-imagina mba’éichapa pe naturaleza tuja; henyhë mba’e vaígui.  

Ñandejára ndosalvamo’äi. Ha’e ome’ë ñandéve naturaleza pyahu. Ñande ndaikatúi jaiko 

Ñandejárape guarä upe naturaleza tujápe. Nde reikónteramo upe naturaleza tujápe, upéicharö, 

ndaha’éi Ñandejára ra’y. 

Máva ikatu he’i: “Ha, peteï Ñandejára ra’y opekáramo, mba’épe ojoavy peteï kuimba’e 

oñehundívagui?” Ha, ojoavy ko mba’épe: pe kuimba’e oñehundíva ohasa peteï pyhare távape 

ojapóvo opaichagua tembiapo vai. Oguahëvo hógape he’i: “Ko’ërö asë jeýta ha ivaivéva 

ajapóta. ¡Che avy’ase aiko aja!” Ñandejára ra’ýva katu, ojapokuaa tembiapo vai; ojevýta 

hógape ha he’íta Ñandejárape: “Che Jára, añeñandu vaiete.” Ha ndereguerohorymo’äi pe 

naturaleza tuja reguerekóva.  Oï heta oimo’äva ikatuha jahekombo’e ñande naturaleza tujápe 

ojapo haguä ambue mba’e, oiko haguäicha ipype. Ndaikatúi ojejapo upéva, angirü che 

rendúva. Upéva ogueraha heta legalistape oñeha’ä haguä oisämbyhy heko so’o kangýpe.  

Vaicha imarangatu, ha katu, ha’ekuéraicha ichismosovéva ndaipóri ambue. 

Dr. Newell he’íkuri kóicha: “Ñañeha’ävo jajehecha porä ñandejehegui, nañamañái Cristo 

rehe.” Pe temimo’ä he’i ñaime poräveva’eräha. Nde reikuaa ndaupeichaiha. Tekotevë 

rejehecha Cristope. Rehechakuaava’erä Ñandejára Espíritu año omba’apokuaa ndepype.  

Upéi Dr. Newell he’ive: “Máva oñedesilusionárö ijehegui he’ise ojeroviahague ijehe.” Ikatu  

máva he’i: “Añedesilusiona chejehegui.” Upeichata niko, jaikuaágui mba’eve iporäva 

osëkuaaha ñande ro’ógui. Aníkena rejerovia nde jehe, angirü che rendúva. Eguerovia 

Ñandejára Espíritu nepytyvökuaaha ko árape, pe naturaleza pyahu rupi, reiko haguä 

Ñandejárape guarä.  

Ehejamína ta’e ndéve, angirü che rendúva: “Máva oñedesanimáva, ndojeroviái.”  Oï heta 

he’íva: “Añedesanimaiterei.” Reikuaápa? Upéva he’ise ndojeroviaiha Ñandejárare. Ñandejára 

niko oreko hembipota, avei jehovasa nemba’erä. Nde tekotevë eñemomba’e hese. “Máva 

ojerovúva, ndohechái.” Ñande ndajaguerekói mba’eveichagua privilegio Ñandejára 

renondépe. Angirü che rendúva, nde rejehechava’erä Ñandejára nderechaháicha. Máva 

he’íkuri: “Ikatúramo jajehecha Ñandejára ñanderechaháicha, ndajajeguerohorymo’äiri.” 

Ñande ñaña niko. “Ñandejára jehovasa jehupyty’ÿ, angirü che rendúva, oiko oïgui jerovia’ÿ 

ha ndaha’éi fracaso devocional.” 

Heta jey ñanemokane’ö umi oñembohérava “creyente dedicado.” Angirü che rendúva, 

ñanemokane’ö jahechávo umi “tuichaitéva ha imarangatuetéva creyente dedicado.” 

Ñandejára jehovasa jehupyty’ÿ, angirü che rendúva, oiko ndajajeroviáigui Ñandejárare. Upe 

tekotevëva ko’ágä niko jajerovia Ñandejárare! 

Jerovia añete Ñandejárare ndaha’éi upe ojehechaukávante, uvei he’ise jahupyty jehovasa 

Ñandejáragui jajapo’ÿre mba’eve. Oimeraë mba’e che ahupytýva Ñandejáragui ndaha’éi 

ahayhúgui Ñandejárape. Che ndaguerekói mba’eve aikuave’ë haguä chupe. Oguahë chéve 

jopói ramo Ipy’a poräite rupi. Heta niko opredika ko’ágä hekovekuéra omoïva’eräha peteï 

altarpe, ojapo heta jey, ha añetehápe ndoikói mba’eve hekovekuérape; añetehápe, ndoikói 

mba’eve hetepýpe ha reunión oúvape upéichante ojapo jey. Upéva niko oporomokane’ö, 

angirü che rendúva. Umichagua gente rehe túi jajerovia. Ha’ekuéra ijapu, heko tajasu ha 

ichismoso. Ehejamína ta’e ndéve, angirü che rendúva, natekotevëiha ojejapo upéicha. 

Tekotevë jahechakuaa Ñandejára ikatuha ñane pytyvö, ñande ndaikatúi jajapo mba’eve.  

Ikatu oï ombopochýva chupe ko’ä mba’e ha’éva ha he’i: “Imbarete ko’ä mba’e eréva.” 

Angirü che rendúva, roha’arö upéicha haguä. Roipota niko hesakä porä ndéve upe Pablo 

he’íva ko’ápe. Ha versículo 7 ha 8pe Pablo ohai kóicha: 

Romanos 8:7-8 “…yvypóra reko kangýpe oikóva ndaikatúi ombohorývo Ñandejárape.” 

Ñande jaguereko pe naturaleza tuja. Upe naturaleza tuja ndojeroviái. Upéva, roguerovia 

ohundiha oimeraëichagua teoría kuimba’e orekoha ipype chispa divina, ha oimeraë hendáicha 

ojekoha Ñandejára gotyo. Angirü che rendúva, yvypóra niko Ñandejára enemigo. 

Yvypóragui oiko religioso oï haguä mombyry Ñandejára Oikovévagui avei Jesucristogui. 

Ejesarekomína, kuimba’e oïháicha ojegueraha ramo yvágape; oike mboyve kuarahy 

oikomava’erämo’ä peteï revolución, ha oñepyrüta atykuéra protesta rehegua. Jacob oïháicha 

oñorairökuri. Amo libro Génesis, capítulo 32, versículo 24pe ñamoñe’ë: “ha opyta ha’eño 

tapykuépe. Upérö ou peteï oñorairöva hendive ko’ëmba peve.” Jacob oñeme’ë rire ae, 

ikatúkuri ipu’aka. 

Oimeraë mba’e teko ro’o kangy omoheñóiva ndoguerohorýi Ñandejára. Pe civilización, 

jepokuaa, pe progreso herakuäitéva; ko’ä mba’e tyakuä vai Ñandejára renondépe. Umi 

tembiapo ojejapóva religion rupive Iglesiaha rupi, to’o reko kangýpe, umíva Cristo 

ndoguerohorýi. Ñañe porandu jepi ñaimépa jahechakuaa haguä upe Ñandejára he’íva umi 

mba’e ñande ñaimo’ävare. Angirü che rendúva, kóva ha’e cuadro vaiete kuimba’e rehegua.  

Ha katu, tekotevë jahechakuaa oïha säso Ñandejára Espíritupe. 

Jahechamína ko’ágä apóstol Pablo he’íva Romanos capítulo 8, versículo 9pe: 

Romanos 8:9“...oguereko’ÿva Jesucristo Espíritu ipype, ndaha’éi Jesucristo rehegua.” 

Ehechakuaa ko’ápe, Pablo ndaha’éi ndogueroviáiva romano kuéra ojesalvaha. Ha’ekuéra 

niko ojesalva. Upe ha’e he’íva niko ikatu ja’e kóicha, ehendumi: “Peë niko ndapeikói to’o 

reko kangy he’iháicha, uvei Espíritu he’iháicha, Ñandejára Espíritu oikógui pende pype.”  

Upéva ha’e mba’e añetegua. 

“oguereko’ÿva Jesucristo Espíritu ipype, ndaha’éi Jesucristo rehegua.” Ro’e jey péva 

ha’eha prueba añete creyente rehegua. Ha Pablo ikatúkuri oñe’ë creyente kuéra Corinto 

peguápe, he’i chupekuéra upe jajuhúva amo 1ra Corintios capítulo 6, versículo 19pe: 

“Ndapeikuaái piko peë, pende rete Espíritu Santo rogaha hína, Ñandejára ome’ëva’ekue 

peëme, ha Espíritu Santo oikoveha pende pype?” Pablo ohórö guare ovisita efesio kuérape, 

peteïha jeýpe, umíva he’íkuri chupekuéra ha’eha creyente, ha’e ohechakuaa oïha ofaltáva 

chupekuéra; ha oporandu chupekuéra upe ñamoñe’ëva Hechos de los Apóstoles, capítulo 19, 

versículo 2pe. Oporandúkuri chupekuéra Pablo:“Oñeme’ë piko peëme Espíritu Santo perovia 

ramo guare? Ha’ekuéra he’i: Norohendúiva oïha aipo Espíritu Santo. Pablo oporandu 

chupekuéra: Mba’eichagua bautismo rupi piko pejevautisa raka’e? Ha’ekuéra he’i: Juan 

bautismo rupi.” Pe Juan bautismo niko arrepentimiento reheguántekuri, ndaha’éi jerovia 

Ñandejára Jesucristo rehegua. Upérö Pablo oñepyrükuri opredika chupekuéra ha“ou avei 

hi’arikuéra Espíritu Santo,” he’iháicha Hechos, capítulo 19, versículo 1 al 7pe.  

Angirü che rendúva, ndaipóri mba’eve ovale añetéva Cristo salvación rehegua peguarä, 

upéva, mba’eve ñane mba’éva térä ley guiguáva; ni pe circuncisión, térä pe incircuncisión, 

uvei apopyre pyahu. Upéva mba’e añete. Ndépa rehayhu Ñandejárape? Remba’aposépa 

imba’erä? Upévapa reguereko ne korasö ha ne apytu’üme? Ndépa reñemoï Ñandejárare?  

¡Iporäitépa jaikuaa Ñandejára Espíritu ikatuha ñanepytyvö! Ñamoñe’ë versículo 10. 

Romanos 8:10 “...pe espíritu oikove Ñandejára penembohekojoja rupi.” 

Upe Pablo he’íva ko’ápe niko: Nde ha che, angirü che rendúva ñaime Cristope. Ha ñaime 

vove Cristope, he’ívo Ha’e omanohague, he’ise ñande avei ñamanohague. Tekotevë 

jahechakuaa upéva. Jahechámakuri upéva ymave. Tekotevë ñame’ë ñande rekove 

Ñandejárape. Oï he’íva: “Ko’ágä, che ndaikatúi, añeha’ämbámakuri umi mba’e pejéva.”  

Angirü che rendúva, péicha noñe’ëiva’erä peteï creyente. Tekotevë jahejapa umi mba’e 

Cristope. Upévare niko apóstol Pablo ikatúkuri he’i amo Gálatas, capítulo 2, versículo 20pe: 

“Ha ndaha’evéima che pe aikovéva, Jesucristo hína pe oikovéva chepype. Ha pe 

aikoveháicha, aikove ajeroviágui Ñandejára Ra’ýre che rayhuva’ekue ha omano che 

rehehápe.” 

Che aguerovia pe creyente ko’ágägua, ndohechakuaáiva Ñandejára Espíritu oïha 

hekovépe ha ndoserviséiva Ñandejárape, ikatu ojapo upe Pablo he’íva 2da Corintios, capítulo 

13, versículo 5pe: “Pema’ëna pende jehe pehecha haguä peime hatäpa pende jeroviápe, 

pejepy’ara’ä peë voi. Ndapehechakuaái piko Jesucristo oimeha pende pype, noiméi rire ramo 

ndaperopu’akái ra’e upe pejepy’ara’ähague” Ñandejára oipota ñande jaikuaa upéva. Ha 

Colosenses, capítulo 1, versículo 27pe, Pablo he’i: “Ñandejára oikuaaukaseva’ekue 

chupekuéra mba’épepa iporäta pe mba’ereta mimbipa oñongatúva upe oñembopy’a 

peteïhague. Ha upe oñembopy’a peteï ñemihague niko Cristo, oïva pende pype, hese ae 

oñeha’arökuaáva jeiko mimbipa perekova’erä.” 

Ha pe invitación, pahaitegua jajuhu libro Apocalipsis, capítulo 3, versículo 20pe, 

he’ihápe: “Ema’ë, che ahenói hína okëme. Oimérö ohendúvo che ñe’ë ha oipe’áva hokë, 

aikéta hógape ha rokarúta oñondive.”Angirü che rendúva, Reipe’ámapa ne rokë? Oikémapa 

Jesús upe rupi? Tete oñemoïma mano rendápe. Ha upéva Ñandejára ra’y ohechakuaava’erä 

ha ome’ëva’erä hekove Ñandejára Espíritupe. He’iva’erä: “Che Jára, che ndaikatúi, Nde ikatu 

rejapo che rehehápe.” Jahechamína ko’ágä Romanos capítulo 8, versículo 11: 

Romanos 8:11 “...Ñandejára Espíritu oikovéva pende pype rupi.” 

Tenondeve ko kuatiañe’ëme jahechakuaáta ñande ndajaguerekói gueteriha upe cuerpo 

mortal. Tekotevë oñemoï yvytýpe Ñandejára Jesús ndoúitiramo. Oñemopu’äta tekove 

pyahýpe guarä. Añetehápe ñande ñane rasë ko’ä cuerpo mortalpe. Oikóvo Espíritu Santo ko 

ñande retépe, ome’ë ñandéve seguridad opu’ä jeytaha omanóva apytégui. Nde ikatu remoñe’ë 

upéva, amo 2da Corintios, capítulo 5, versículo 1 al 4pe. Cristo oiko jeýkuri omanóva 

apytégui. Ñande avei jaikove jeýta omanóva apytégui. Ha Espíritu Santo ñanemosäsóta ko 

cuerpo de muertegui. Upéva he’ise pe naturaleza tuja oñemoïva’erä mano rendápe. Jahasa 

ko’ágä ñamoñe’ë versículo 12: 

Romanos 8:12 “...jajapova’erä jaikóvo, ha ndaha’éi yvypóra reko kangýpe.” 

Upéva he’ise, ndajaikoiva’erä to’o reko kangýpe. Ñandejára ojapókuri yvypórape. 

Ñandejára ojapókuri ñande rete, ñane ánga ha ñande espíritu. Ha yvypóra opekárö guare, 

upérö ijespíritu omanókuri avei. Ñandejára he’iva’ekue jajuhu Génesis, capítulo 2, versículo 

16 ha 17pe:  “...Ikatu re’u opaichagua yva ko’a pegua. Upe yva oikuaaukáva iporä ha ivaíva 

katu, nahániri. Cháke upéva re’uha ára, remanóta.” Jaikuaa, Adán omanohague upéi, 

orekórö guare 900 áño, upérö omanókuri hetépe. Ha katu, omanókuri voive espiritualmente.  

Opekárö guare opytákuri mombyry Ñandejáragui. Upérö, pe naturaleza tuja oisämbyhýkuri. 

Yvypóra omano gueteri espiritualmente. Nde avei reguereko pe naturaleza ojaposéva 

Ñandejára rembipota. Upe iñimportánteva ko’ágä, angirü che rendúva, ñaime aguï 

Ñandejáragui. Heta oï omba’apo kyre’ÿva Iglesiape. Ojogua tahyikuérape. Ha katu, Cristo oï 

mombyry chuguikuéra. Umívape guarä Cristo oï yvágape. Ha Pablo he’i versículo 12pe “... 

jareko jajapova’erä jaikóvo, ha ndaha’éi yvypóra reko kangýpe.” Natekotevëi jajapo, angirü 

che rendúva. Pe kuimba’e natural he’i: “Jakaruva’erä.” Ha oñeme’ë to’o reko kangýpe 

oguerohory haguä chupe. Upéva oñehendu opa rupiete. Peteï actor cine pegua he’i: “Che aiko 

sexo peguarä.” Upéva omyenyhë inaturaleza. Ha’e he’i: “Tekotevë amyenyhë che 

remikotevë.” Upéva oñehendu opa rupiete. Ha upéva, hetápe omondo oiko haguä teko 

vaietépe. Angirü che rendúva, to’o reko kangy niko ñande gueraha teko vaípe. Maymáva 

jareko ñande pype ko naturaleza. Ñamoñe’ë ko’ágä Romanos capítulo 8, versículo 13: 

Romanos 8:13 “...Ha Espíritu rupi pejukáramo upe yvypóra reko kangy, peikovéta.” 

Rehechakuaápa: “Peikóramo peë yvypóra reko kangýpe, pemanóta...” Upéva he’ise, 

pemanóta Ñandejára ndive guarä. Ndaiporimo’äi comunión Hendive; nde reikuaáma upéva.  

Noroñe’ëi hína ko’ápe mbo’epýnte. Nde, angirü che rendúva, ha’éramo Ñandejára ra’y, 

mba’épa rejapo repeka jave? Rehosépa reunión de oraciónpe? Rehosépa Iglesiape? 

Remoñe’ësépa Biblia ha reñembo’ese avei? ¡Nahániri! Nde niko reime mombyry 

Ñandejáragui. Upeichavéramo jepe, “Ha Espíritu rupi pejukáramo upe yvypóra reko kangy, 

peikovéta.” 

Jahechamína upéicharö, mba’épa ne problema. Mba’épa nderegueroviái? Ñañeha’äna 

jahechakuaa ko ojehúva hesakuaitépe. Angirü che rendúva, mba’épa ne problema? Bebida?  

Ikatu nde ere: “Che namoköi.” Droga piko? Nahániri” Upéicharö, sexo piko?” “Nahániri!”  

Jahechamína upéicharö, mba’épa nde repensa? Mba’éichapa reisämbyhy chisme? Ndépa 

akóinte ere añetegua? Mba’érepa nereñembojái Ñandejára rendápe, ha embombe’u chupe ne 

angaipa? Eme’ëmba Espíritu Santope. Mba’érehepa nereñeha’äi resolusiona upéva? Anítei 

reho Psiquiatra rendápe. Ha’e nanepytyvömo’äi upévape. Ha’e ikatúta omoï ambue henda 

gotyo pe culpa reñandúva. Nde ndaikatúi rejei chugui. Cristo, angirü che rendúva, Cristo 

añoite oipe’akuaa ne angaipa. Upéva hembiapo. Ha’e he’i: “Peju che rendápe opa peë pene 

kane’ö ha pemba’apo pohýiva, ha che pomombytu’úta.” Ndépa reikuaa mba’épa he’ise 

jareko perdón ñane angaipa rehe? Upévare oñe’ë Pablo ko’ápe. Roñe’ëseve niko upévare, ha 

katu, jahaveva’erä tenonde gotyo. 

Ñañepyrü ko’ágä pehë pyahu ko versículo 14pe. Jaguereko ñane renondépe kuimba’e 

pyahúpe, Ñandejára ra’ýpe; ha nde reguereko Espíritu Santo avei kuimba’e espíritu. He’i 

versículo 14pe kóicha: 

Romanos 8:14 “...oñesämbyhykáva Ñandejára Espíriture, umíva Ñandejára ra’y.” 

Kóva oï porä, ajépa? Ñandejára nomyañái ijovechakuérape, Ha’e oisämbyhy chupekuéra.  

Nemandu’ápa Jesús oñe’ërö guare ijovechakuéra ñangareko rehe? Ha’e he’i poräkuri 

ijovechakuérape noñemyañái ojapo haguä Hembipota térä Ñandejára rembipota. Ha’e he’i 

San Juan, capítulo 10, versículo 27pe: “Che ovechakuéra niko oikuaa che ñe’ë ha ou che 

rapykuéri…”Ndahe’íri oñemyañaha. Ha’ekuéra oho Cristo rapykuéri oñeñandu porägui 

hendive. Chupekuéra oisämbyhy Ñandejára Espíritu. Ohendu iñe’ë ha oho hapykuéri.  Oreko 

naturaleza pyahu. Che ha’égui predicador areko privilegio ambo’e haguä Ñandejára Ñe’ë. Ha 

umi ha’éva Ijovecha ohendu Iñe’ë. Ha ambuekuéra? Ndohayhúi Ñandejárape. Ha’ekuéra 

nohenduséi Iñe’ë. Reikuaápa, mba’érehepa? Ndaha’éigui Ijovecha. Cristo he’íkuri San Juan, 

capítulo 15, versículo 18pe: “Ñandejárare ojerovia’ÿva ndaija’éiramo pende rehe, pene 

mandu’ánteke che rehe raë ndaija’eihague.” Nde rehayhúramo ko mundo, upéicharö oï 

ndoiko poräiva. 

Peteï Pastor pyahu oñe’ëkuri ambue pastor iñexperiencia véva ndive. He’i chupe orekoha 

opaichagua problema. Mba’eichaguápa? – oporandu pe pastor itujavéva. He’i chupe iglesia 

peguaha ndive. He’i avei ohenduha oikóvo umi estudio “Biblia rupive” pegua. Ombohovái 

chupe pe karai: “Gracias a Dios. Upéicharö rehechakuaáta oïha ndaha’éiva Ñandejára 

ovecha.” Ñandejára ovecha nerendúta. Upéva he’i ko’ápe. 

Ñande aravo opáma, angirü che rendúva. Pe programa oútavape ñakontinuáta Ñandejára 

pytyvö rupive. Jajojuhu jey peve, ¡Ñandejára tanderovasa! 


